
Avvalo metod soʻziga toʻxtalsak. Metod nima? Metod - bu maqsadga erishish 

uchun qoʻllaniladigan usul yoki yoʻl. Pedagogikada metod ta’lim va tarbiya jarayonida 

oʻquvchilarga bilim berish, koʻnikma va malakalarni shakillantirish hamda fikrlashga 

oʻrgatish uchun qoʻllaniladigan usullar jamlanmasi.  

Ta’lim metodlari turlari.  

1. An’anaviy metodlar: bu metodning ish quroli “ma’ruza va suhbat” shakllari. 

Ma’ruza oʻqituvchi soʻzlagan nutqida mavzuni izchil va tizimli yoritib berishi boʻlib, 

bunda asosiy qahramon oʻqituvchi boʻladi. Suhbat shaklining vositasi savol-javob 

boʻlib, oʻquvchilar faolligi oshiriladi.  

2. Interfaol ya’ni interaktiv metodlar: Aqliy hujum, kichik guruhlarda ishlash va 

davra suhbati.  

Aqliy hujum oʻquvchilarni turli vaziyatlarga yechim topishga undaydi va savol-

javob turining keng qamrovli va muhokamalarga sabab boʻluvchi varianti. 

Kichik guruhlarda ishlash. Bu usul butun sinfni teng olib ketishda qiyinchiliklar 

yuzaga kelganda qoʻllaniladi. Uning mohiyati oʻquvchilarni kichik guruhlarga boʻlib, 

muayyan masalalarni birgalikda hal qilishga yoʻnaltirilgan. Masalan: 3 guruhni tashkil 

qilishimiz mumkin. Bular: Yaxshi oʻzlashtiruvchilar , yaxshi oʻzlashtira olmaydiganlar 

va yaxshi oʻzlashtirishni xohlamaydiganlar. Sinf holatida ishlashdan tashqari har bir 

guruhga kerakli ozuvqani berib borishimiz mumkin.  

Davra suhbati. Erkin metod turi hisoblanib, oʻquvchilar oʻrtasida fikr almashish 

va muhokama oʻtkazish uchun moʻljallangan.  

3. Innovatsion metodlar: Axborot texnologiyalaridan foydalanish. Biz bilamiz 

hozirgi kunda har bir sohada zamonaviy texnologiyalardan izchil foydalanilmoqda. 

Ilm-fan sohasida ham zamonaviy texnologiyalarning alohida oʻz oʻrni bor. Hozirgi 

yoshlarning hech birini zamonaviy texnologiyalarsiz tasavvur qilib boʻlmaydi. 

Shunday ekan dars jarayonlarini kompyuter, internet va boshqa raqamli vositalar orqali 

tashkil etish oʻquvchilarni darsda faolligini oshiradi.  

Gamifikatsiya - bu oʻyin elementlarini ya’ni oʻyinda boʻladigan ballar, darajalar, 

mukofotlar, missiyalar yokida maxsus topshiriqlar. Oʻyin elementlarini dars 

jarayonlariga ya’ni ta’limga, ish faoliyatiga va boshqa jarayonlarga kiritish ularni 

qiziqarli va motivatsion qilishga yordam beradi.  

Muammoli ta’lim. Muammoli bayonda oʻqituvchi bu qancha muammoli 

vaziyatlar yaratib oʻquvchilardan yechim kutadi. Bu usul oʻquvchilarni mustaqil 

fikrlashga undaydi va rivojlantiradi.  

Ta’lim metodlarining samaradorligining asosiy talabi metodning toʻgʻri tanlanishi 

va qoʻllanilishi. Koʻp hollarda interfaol metodlar, zamonaviy texnologiyalardan 

foydalanilgan metodlar va muammoli ta’lim metodlari oʻquvchida darsga qiziqishni 

oshiradi, mustaqil fikrlashni rivojlantiradi, ta’lim sifatini yaxshilaydi, oʻquvchilarni 

motivatsiyasini oshiradi, bilish jarayonini osonlashtiradi, oʻquvchilarni analitik va 

tanqidiy fikrlash qobiliyatini rivojlantiradi va mustaqil qaror qabul qilishga oʻrgatadi.  

1-jadval 

An’anaviy va innovatsion oʻqitish usullarini solishtirish 

Mezon An’anaviy oʻqitish Innovatsion oʻqitish 

Ta’lim jarayoni Oʻqituvchi asosiy bilim manbai, 

oʻquvchilar esa passiv tinglovchilar 

Oʻquvchilar faol ishtirok etadi, 

bilim mustaqil oʻzlashtiriladi 

Metodlar Ma’ruza, suhbat, yozma 

topshiriqlar 

Interfaol darslar, loyiha usuli, 

muammoli ta’lim 

Texnologiyalar Kitoblar, doska va an’ anaviy 

materiallar 

Kompyuter, internet, elektron 

darsliklar, gamifikatsiya 

Baholash Yozma va ogʻzaki imtihonlar, 

reyting tizimi 

Amaliy topshiriqlar, elektron 

testlar, loyiha ishlari 

2-jadval 

Afzalliklari va kamchiliklari 

Oʻqitish usuli Afzalliklari Kamchiliklari 

An’anaviy Oʻquvchilarga nazariy bilimlarni 

mukammal yetkazadi, tartib- 

intizomni shakllantiradi 

Oʻquvchilarning ijodiy va mustaqil 

fikrlash qobiliyatini kamroq 

rivojlantiradi, passivlikka olib 

kelishi mumkin 

Innovatsion Oʻquvchilar mustaqil fikrlaydi, 

interfaol ishtirok etadi, zamonaviy 

texnologiyalar qoʻllaniladi 

Koʻp vaqt, resurs talab qiladi, 

barcha oʻqituvchilar uchun mos 

boʻlmasligi mumkin 

Ta’lim metodlari oʻquv jarayonining ajralmas qismi boʻlib, ular samaradorlikni 

ta’minlovchi asosiy vositalardir. Har bir metodning oʻz oʻrni bor. Metodlarni toʻgʻri 

tanlay olish oʻqituvchining mahoratiga bogʻliq. Toʻgʻri tanlangan metodlar 

oʻquvchilarning bilim olish jarayonini yaxshilaydi. Zamonaviy ta’limda an’anaviy va 

innovatsion hamda interfaol va texnologik yondashuvlardan foydalanish 

oʻquvchilardagi faollikni oshirib, mustqil fikrlash va ijodkorlikni rivojlantirishga 

xizmat qiladi. Ta’lim samaradorligida metolarni oʻzaro uygʻunlashtirish, undagi 

muammolarning yechimi boʻla oladi.  

